
Fikrije Zymberi

u.d. e drejtorit të përgjithshëm të AAAPARr-së

Fjalimi i drejtoreshës
 
Agjencia për Arsim dhe Aftësim Profesional dhe Arsim për të Rritur (AAAPARr) ka për mision 
dhënien e mbështetjes në drejtim të fuqizimit dhe zhvillimit të arsimit dhe aftësimit profesional 
dhe arsimit për të rriturit në të gjithë Republikën e Kosovës në përpjekje të vazhdueshme për 
t’i arritur standardet evropiane. Në përmbushje të qëllimit të saj, AAAPARr synon ta arrijë 
zhvillimin e arsimit dhe aftësimit profesional në lidhje me nevojat e teknologjisë moderne, 

tregun e punës dhe zhvillimit social të vendit, duke iu përshtatur kështu rrethanave të krijuara 
dhe ndryshimeve të shpejta teknologjike në mënyrë që nxënësit dhe studentët tanë të jenë në 
hap me trendët e mësimnxënies dhe mësimdhënësit, gjithashtu, me trendët e mësimdhënies.
Momentalisht AAAPARr ka në menaxhim gjashtë Qendra të Kompetencës - Institucione të 
Arsimit dhe Aftësimit Profesional. Qendrat e Kompetencës dallojnë nga shkollat e tjera 
profesionale për nga infrastruktura moderne, pajisjet, cilësia e mësimdhënies, realizimi 
i aftësimit praktik të nxënësve, bashkëpunimi me bizneset, zbatimi i kurrikulave modulare, 
bashkëpunimi me institucione vendore dhe ndërkombëtare, organizimin e nivelit të pestë post-
sekondar jo terciar si dhe me zhvillimin e komponentës së orientimit në karrierë.

Për ta reformuar sistemin arsimor, për të krijuar kuadër më të përgatitur, në të ardhmen duhet 
t veprohet në përmirësimin e infrastrukturës, plan programeve mësimore të reja, teksteve 
shkollore (materialeve mësimore) si dhe ngritjen e kapaciteteve të kuadrit mësimdhënës.
Lidhja e arsimit me tregun e punës realizohet më mirë me zbatimin e konceptit të arsimit dual, 
duke i trajnuar nxënësit drejtpërdrejt në vendin e punës dhe kjo mundëson përgatitjen më të 
mirë të tyre me shkathtësi praktike, nga ana tjetër kompanitë marrin fuqi punëtore potenciale të 
gatshme për përfshirje në proceset e punës menjëherë pas diplomimit. 
 
 Të rinjtë tanë duhet t’i zbatojnë njohuritë dhe përvojën e fituar në mënyrë që të ndihmojnë 
zhvillimin ekonomik të vendit për një të ardhme më të mirë duke pasur parasysh trajnimet 
e grup moshave të ndryshme të cilët mund të kualifikohen, rikualifikohen, në mënyrë që të 
gjenden më lehtë në tregun e punës.
Krijimi i kuadrove profesionale dhe kompetente sipas kërkesave të tregut të punës do të ndikojë 
dukshëm në zhvillimin ekonomik të vendit. Qendrat e Kompetencës, që janë në menaxhim të 
AAAPARr-së, kanë për qëllim të ofrojnë punëtorë të kualifikuar me njohuri dhe shkathtësi 
praktike që u përgjigjen nevojave të tregut të punës në Kosovë dhe BE. Ato ofrojnë AAP 
fillestar dhe të mëtutjeshëm dhe programet e tyre arsimore dhe aftësuese mund t’u dedikohen 
të rinjve dhe të rriturve me ose pa kualifikim formal paraprak. QK-të punojnë ngushtë me 
kompanitë dhe partnerët e tjerë në tregun e punës që të kenë një përputhshmëri dhe kanë edhe 
rolin multifunksional pasi që, përveç programeve të rregullta trevjeçare, për herë të parë në 

sistemin formal të arsimit në Kosovë kanë startuar me nivelin e pestë të kualifikimit. Këto 
arritje janë shënuar nga Agjencia për Arsim dhe Aftësim Profesional dhe Arsim për të Rritur 
në bashkëpunim me Ministrinë e Arsimit, Shkencës, Teknologjisë dhe Inovacionit dhe me 
mbështetjen e Lux-Development dhe DVV/International.
 Janë zhvilluar kualifikimet e nivelit të pestë arsimor si: “Asistent për nxënësit me nevoja 
të veçanta arsimore dhe “Këshilltar për Karrierë”, të cilat bazohen në Ligjin për Arsimin 
Parauniversitar në Republikën e Kosovës (2011) dhe Udhëzimin Administrativ nr. 06/2015 
“Normativi mbi kuadrin profesional të arsimit të përgjithshëm”. Niveli i 5-të aktualisht në 
Kosovë është një ofertë e re, por e kufizuar, dhe me shumë perspektivë. Po ashtu, edhe në 
arsimin formal kanë filluar të aplikohen për herë të parë nga AAAPARr këto kualifikime.
Bashkëpunimi i ngushtë ndërmjet arsimit dhe biznesit është i pashmangshëm kur bëhet fjalë për 
përcaktimin e kërkesave dhe drejtimeve të kualifikimeve. Zhvillimi ekonomik mund të arrihet 
nëpërmjet arsimit profesional dhe të sigurojë mirëqenie për Kosovën. Biznesi është ai që mund 
ta vlerësojë më mirë se kushdo tjetër, se cilat kërkesa janë të domosdoshme për ushtrimin e cilit 
profesion dhe në cilat kushte.

Akreditohet programi kualifikues “Këshilltarë në Karrierë”

Qendra e Kompetencës në Prizren edhe një herë e mban primatin e institucionit të parë publik 
në Kosovë, e akredituar për programin kualifikues “Këshilltarë në Karrierë”.

Programi kualifikues për Këshilltar në Karrierë, niveli i 5-të i kualifikimeve 
sipas Kornizës Kombëtare të Kualifikimeve

Për herë të parë në sistemin arsimor të Republikës së Kosovës filloi të ofrohet programi kualifikues për 
Këshilltar në Karrierë, niveli i 5-të i kualifikimeve sipas KKK-së (Kornizës Kombëtare të Kualifikimeve). 
Institucioni i akredituar nga Autoriteti Kombëtar i Kualifikimeve për ofrimin e këtij kualifikimi është 
Qendra e Kompetencës në Prizren. Kualifikimi përmban 240 orë mësimi/trajnimi me 12 kredi, të ndarë 
në 10 module (60 % orë praktike, 30 % orë teorike dhe 10 % vlerësim).

Kandidatët që do ta përfundojnë programin kualifikues mund të gjejnë punë si këshilltar për karrierë 
në institucione/organizata në fushën e arsimit dhe punësimit si, p.sh., shkolla dhe universitete/kolegje, 
qendra për karrierë; shërbimet publike dhe private të punësimit; ndërmarrje etj.

I tërë procesi i zhvillimit të programit kualifikues për këshilltar në karrierë dhe ngritjes së 
kapaciteteve institucionale për ofrimin e kualifikimit është realizuar me mbështetjen e projektit Rritja 
e Punësimit për të Rinj (EYE) i Agjencisë Zvicerane për Zhvillim dhe Bashkëpunim (SDC) dhe 
me përkrahjen nga Agjencia për Arsim dhe Aftësim Profesional dhe Arsimin e të Rriturve. 
Trajnimin e filluan 15 kandidatët e parë për këshilltar të karrierës të cilët vijnë nga qendrat e 
karrierës që projekti EYE është duke i themeluar në partneritet me komunat në Institucionet e 
Arsimit Profesional (IAAP) në Suharekë, Rahovec, Podujevë dhe Kamenicë, për të vazhduar 
tutje në 2023-n me grupet e tjera.

Qendra e Kompetencës në Skenderaj dhe Qendra e Kompetencës “Shtjefën 
Gjeçovi” në Prishtinë, përfituese të fondeve ndërkombëtare për AAP
Kosovo Challenge Fund - Fondi Kosovar i Sfidës (KCF) dheRegional Challenge Fund - 
Fondi Regjional i Sfidës (RCF)

Në një ceremoni zyrtare në hotelin “Swiss Diamond” në Prishtinë është bërë ndarja e çmimeve 
“Award” për këtë projekt i financuar nga Banka Gjermane për Zhvillim - KFW. Në këtë rast, QK 
Skenderaj është fituese e projektit në konsorcium me tri ndërmarrje: “Daci Metal Construction”, 
“Aktiv Sh.P.K” dhe “Woodprocesing Association of Kosovo”. Vlera e projektit është 579.975 €. 
Ky projekt do të realizohet në tri profile: arkitekturë, zdrukthëtari dhe metalpunues. Falënderim i 
veçantë për ekipin punues në projekt nga QK-ja dhe mbështetjen nga partneri ynë gjerman GIZ, 
gjithashtu edhe ndërmarrjet që janë pjesë e konsorciumit me të cilat do të realizohet projekti në 
tri vitet e ardhshme. 
Në bashkëpunim me GIZ-in gjerman, QK-Skenderaj për të dytin vit me radhë realizon Mësimin 
në Vendin e Punës (MVP), me një ndihmës të mirë në realizimin e praktikës profesionale në 
kompani, duke mbuluar sigurimin aksidental shëndetësor për të gjithë nxënësit. Nga data 
03.03.2022 MVP do të udhëhiqet nga projekti GIZ/GFA Komponenti AAP “Mbështetje për 
integrimin e sektorit privat në AAP” dhe ky projekt do të zgjasë deri më 30.04.2024.
Gjithashtu, edhe Qendra e Kompetencës “Shtjefën Gjeçovi” në Prishtinë e ka kaluar me sukses 
procesin e aplikimit dhe është perfituese e Fondit Rajonal të Sfidës (RCF) në dy profile arsimore: 
“Metalpunues” dhe “Mekatronikë”. 
Përveç fondit rajonal të sfidës, QK “Shtjefën Gjeçovi” gjatë vitit 2022 ka implementuar 
projektin “Dialogu ndërkulturor” të përfituar nga organizata rajonale RYCO (Regional Youth 
Cooperation Office) në thirrjen e hapur në vitin 2021, ku nxënësit nga QK “Shtjefën Gjeçovi” 
- Prishtinë dhe nxënësit nga Shkolla për Dizajn dhe Tekstil - Novi Pazar të mbështetur nga 
mësimdhënësit e shkollave përkatëse, kanë qenë pjesë e realizimit të shkëmbimit ndërmjet dy 
shkollave duke vizituar shkollat dhe vendet përkatëse në periudhë njëjavore. 
Në thirrjen e dytë të RYCO-s në vitin 2022, përmes platformës “Superschool – Supershkolla”, 
sërish QK “Shtjefën Gjeçovi” në thirrjen e radhës “Long Term Partnership – Partneritet Afat-
Gjatë” ka hyrë në garë duke aplikuar dhe përfituar edhe nga kjo thirrje, ndërsa implementimi i 
aktiviteteve të parapara do të ndodhë sipas orarit në vitin 2023.
Në QK “Shtjefën Gjeçovi” në pjesën e dytë të vitit 2022 ka filluar të implementohet projekti i 
furnizimit me vegla dhe pajisje për kryerjen e praktikës profesionale në punëtoritë e profileve 
“Metalpunues” dhe “IUK-NK”, ku janë pranuar disa nga pajisjet e premtuara nga LUX Dev dhe 
pjesa tjetër është planifikuar të realizohet në pjesën e parë të vitit 2023.

Në partneritet me GIZ-in gjerman në QK “Shtjefën Gjeçovi” është zhvilluar kurrikula, janë 
hartuar planet mësimore dhe paketa mësimore për profilin “Mekatronikë”.

Fillon implementimi i mësimit dual në drejtimin e Floktarisë
Arsimi dual po pilotohet për herë të parë nga ky vit shkollor me 5 klasë të nxënësve të klasave 
të 10-ta në profilet: Floktari, Kuzhinier, Asistent i mikpritjes hoteliere dhe Murator. 
Qëllimi i arsimit dual është përgatitja e kuadrove me shkathtësi të duhura sipas nevojave të 
tregut të punës duke bërë përgatitjet e duhura për pilotimin e arsimit dual si: Zhvillimi, adaptimi 
i kurrikulës për profilet që do të aplikohen.
Në vizitë në QK “Shtjefën Gjeçovi” në Prishtinë ishte kryeministri i Republikës së Kosovës, 
z. Albin Kurti, ministrja e MAShT-it, znj. Arbërie Nagavci dhe drejtoresha e përgjithshme 
e Agjencisë për Arsim dhe Aftësim Profesional dhe Arsim për të Rritur, AAAPARr-së, znj. 
Fikrije Zymberi. 

Prezantohet hulumtimi për ofrimin e kurseve afatshkurtra modulare

Si rezultat i bashkëpunimit në mes të Agjencisë për Arsim dhe Aftësim Profesional dhe Arsim 
për të Rritur dhe organizatës DVV International në Kosovë u prezantua hulumtimi për ofrimin 
e kurseve afatshkurtra modulare për arsimin për të rritur në IAAP. 

Ofrimi i kurseve afatshkurtra modulare është mundësi mjaft e mirë e zbatimit të komponentës 
së ARr-së në kontekstin e mësimit gjatë gjithë jetës për individ të papunë, për rikualifikim, 
zhvillim në profesion, grupe të painkuadruara dhe shoqërinë në përgjithësi.

Përmes ofrimit të programeve të tilla si kërkesë e tregut të punës përfitojnë individët, shkollat 
dhe sistemi arsimor në përgjithësi, duke ofruar programe cilësore dhe të avancuara në kontekstin 
e zhvillimit teknologjik, ekonomik e social. 

Pjesë e hulumtimit kanë qenë 14 IAAP apo shkolla të mesme profesionale dhe përmes këtij 
hulumtimi synohet sjellja e informatave dhe të dhënave për mundësinë e ofrimit të programeve 
afatshkurtra modulare në IAAP si kërkesë e tregut të punës. 

Edhe pse ekziston baza ligjore, programe të tilla ende nuk ofrohen në IAAP-të publike për 
shkak të mundësive të kufizuara që kanë ato. Përmes hulumtimit ekspertët kanë sjellë informata 
për IAAP-të dhe institucionet e tjera relevante si zhvillues dhe ofrues të arsimit për të rritur, për 
mundësitë dhe sfidat e ofrimit të këtyre programeve.

Ofrimi i kualifikimit të nivelit 5 sipas KKK-së “Asistentë për fëmijë/nxënës 
me nevoja të veçanta arsimore” - gjenerata e pestë

Kanë filluar ligjëratat 184 kandidatë për t’u kualifikuar për “Asistentë për fëmijë/nxënës me 
nevoja të veçanta arsimore”. Kandidatët të cilët me sukses e përfundojnë këtë kualifikim do të 
pajisen me diplomë sipas standardeve të BTEC. 

Më 5 shtator 2022 Agjencia për Arsim dhe Aftësim Profesional dhe Arsimin e të Rriturve ka 
hapur konkurs për pranimin e asistentëve për fëmijë/nxënës me nevoja të veçanta arsimore. Në 
këtë konkurs kanë aplikuar gjithsej 718 kandidatë, ndërsa janë pranuar 184. 

Me këtë rast janë formuar shtatë grupe për mbajtjen e ligjëratave, tre në Prishtinë (në Qendrën Burimore 
“Përparimi”, QK “Shtjefën Gjeçovi” dhe një grup në objektin e DKA-së në Prishtinë), dy grupe në 
Prizren (ShFMU “Lidhja e Prizrenit” dhe ShFMU “Emin Duraku”), një grup në Mitrovicë dhe një grup 
në Ferizaj në Qendrën Burimore “Nënë Tereza” si dhe në QK-Ferizaj. 

Këshilltarja për arsim profesional në MAShTI, Majlinda Rizvanolli-Bajraktari, bashkë me drejtoreshën 

e Agjencisë për Arsim dhe Aftësim Profesional dhe Arsimin e të Rriturve, Fikrije Zymberi, kanë vizituar 
kandidatët në shkollën “Shtjefën Gjeçovi” në Prishtinë. 

Rizvanolli-Bajraktari tha se për qeverinë kjo kategori e nxënësve është me prioritet andaj është planifikuar 
të punësohen asistentë që do të merren me këta fëmijë. Ajo tha se jemi shumë të kënaqur që procesi i 
përzgjedhjes së kandidatëve në bashkëpunim me Agjencinë është realizuar si duhet. 

Ndërkaq, drejtoresha e Agjencisë për Arsim dhe Aftësim Profesional dhe Arsimin e të Rriturve, Fikrije 
Zymberi, u ka uruar kandidatëve suksese, ndërsa ka thënë se do ta kenë mbështetjen e pakursyer të 
Agjencisë.

Sekretari gjeneral i EVBB-së viziton AAAPARr-në
Sekretari gjeneral i Asociacionit Evropian të Instituteve të Aftësimit Profesional (EVBB), Theodore 
Grassos, ka vizituar Agjencinë e Arsimit dhe Aftësimit Profesional dhe Arsimit për të Rritur, e cila është 
anëtare e këtij Asociacioni që nga viti 2016. Me këtë rast, drejtoresha Fikrije Zymberi ka vlerësuar lart 
bashkëpunimin e deritashëm me EVBB-në dhe përkrahjen e z. Grassos për AAP-në në Kosovë.

Gjithashtu, edhe ministrja e Arsimit, Shkencës, Teknologjisë dhe Inovacionit, Arbërie Nagavci, 
ka pritur në takim sekretarin gjeneral të Asociacionit Evropian të Instituteve për Aftësim 
Profesional (EVBB), Theodore Grassos, me të cilin ka biseduar për përmirësimin e cilësisë në 
AAP dhe për mundësitë për bashkëpunim për krijimin e një fuqie punëtore me shkathtësitë që 
kërkon tregu i punës.

Ndërsa sekretari gjeneral i EVBB-së, Theodore Grassos, theksoi faktin se kërkesa e bizneseve 
për punëtorë të kualifikuar është e madhe. 
Objektiva kryesore e punës së EVBB-së është përmirësimi i cilësisë së arsimit dhe aftësimit 
profesional në vendet evropiane, krijimi i mundësive dhe kushteve për një fuqi punëtore mobile 
me shkathtësi të duhura profesionale sipas kërkesave të tregut evropian.
Agjencia për Arsim dhe Aftësim Profesional dhe Arsim për të Rritur (AAAPARr) në Kosovë 
që nga fillimi i vitit 2016 është anëtare e Asociacionit Evropian të Instituteve për Aftësim 
Profesional (EVBB) me seli në Bruksel e cila është organizatë ombrellë, anëtare të së cilës janë 
organizata dhe institucione të ndryshme shtetërore nga vendet e ndryshme evropiane, institute 
koordinuese të arsimit dhe ofruesit e arsimit në nivel kombëtar, rajonal dhe lokal.

Vizitat, konferencat dhe takimet jashtë vendit

“E ardhmja e qëndrueshme e arsimit të të rriturve - rruga e zhvillimit në vendet e rajonit” ishte 
tema e konferencës rajonale “Ndërtojmë urat në arsimin e të rriturve”, që është mbajtur në 
Budvë. Pjesë e kësaj konference ishte edhe drejtoresha e AAAPARr-së, Fikrije Zymberi.

Vizitë në Bruksel
Në kuadër të projektit MoVET (mobilitet për AAP në Evropë), i cili është në vitin e dytë të 
zbatimit të tij, drejtoresha e AAAPARR-së, znj. Fikrije Zymberi, ishte për vizitë në Bruksel në 
njërin nga organizimet e rregullta për “JST – Trajnimi ndërlidhës i stafeve”. Gjatë vitit 2022 
në takime të rregullta të parapara me planin e aktiviteteve të projektit MoVET anëtarë nga 
stafi i AAAPARr-së dhe nga shkollat partnere kanë marrë pjesë në JST-të e tjera. Projekti ka 
për qëllim mobilitetin e mësimdhënësve dhe nxënësve, ofrimin e trajnimeve dhe përmirësimin 
e planprogrameve, përkatësisht ofrimin e modeleve evropiane të qasjes në mësimdhënie dhe 
mësimnxënie. Drejtoresha e Agjencisë, Fikrije Zymberi, paraqiti të arriturat dhe sfidat në 
AAP dhe mundësitë e bashkëpunimit me vendet evropiane të kyçura në projekt, me qëllim të 
përmirësimit të arsimit profesional në Kosovë. 

Zbatimi i projektit MoVET, ku marrin pjesë pesë organizata nga vendet e Ballkanit Perëndimor 
dhe pesë organizata nga vende të ndryshme të BE-së, krijoi mundësi bashkëpunimi edhe për 
projekte të tjera, sikurse që ishte rasti i bashkëpunimit dhe shkëmbimit për projektin VENHANS 
(Përmirësimi i Rrjetit Evropian të AAP-së). Si rezultat i zgjerimit të bashkëpunimit ndërmjet 
projekteve të BE-së, AAAPARr përmes projektit MoVET u paraqit në takimin final (me 20 dhe 
21 shtator 2022) të organizuar nga përfaqësues të organizatës EVTA (Asociacioni Evropian i 
Trajnimeve Profesionale). Në takimin final të projektit VENHANS, AAAPARr u paraqit nga 
Jetmir Berisha, mësimdhënës nga QK “Shtjefën Gjeçovi”, si një nga përfaqësuesit e projektit 
MoVET nga Kosova.

Vizitë në European Association of Institutes for Vocational Training (EVBB) 
- Asociacioni Evropian i Instituteve të Arsimit Profesional
Si anëtare e rregullt e këtij institucioni prestigjioz evropian, AAAPARr, e përfaqësuar 
nga drejtoresha e Agjencisë, znj. Fikrije Zymberi, ishte pjesë e delegacionit të ministres së 
MAShTI-it, znj. Arberie Nagavci, gjatë vizitës në Bruksel, ku u bë nënshkrimi i marrëveshjes 
së bashkëpunimit, me qëllim të përmirësimit të imazhit të arsimit dhe aftësimit profesional në 
Kosovë. 

Ministrja Nagavci gjatë vizitës bashkë me sekretarin gjeneral të Shoqatës Evropiane të Instituteve 
për Aftësimin Profesional (EVBB), Theodor Grassos, nënshkruan në Bruksel marrëveshje 
bashkëpunimi me qëllim të përmirësimit të imazhit të arsimit dhe aftësimit profesional në 
Kosovë. 
Qëllimi themelor i memorandumit është të ndërmerren nisma që rritin rëndësinë e arsimit 
profesional duke e bërë si zgjedhjen e parë për të rinjtë tanë. Ky bashkëpunim do të mundësojë 
përmirësimin e cilësisë së AAP-së dhe ndërlidhjen me nevojat e tregut të punës.
Memorandumi parasheh edhe mbështetjen e aktiviteteve që zhvillojnë aftësitë digjitale dhe aftësi 

të tjera të mësimdhënësve/trajnuesve të AAP-së bazuar në udhëzimet e Komisionit Evropian.
Arsimi dhe aftësimi profesional do të hapë rrugë dhe mundësi të reja për brezat që vijnë. Neve 
sot na duhet çdo profesionist i secilës fushë për ta ndërtuar shtetin tonë.

Marrëveshje bashkëpunimi me organizatën DVV International
Fikrije Zymberi, u.d e drejtorit të Agjencisë për Arsimin dhe Aftësimin Profesional dhe Arsimin 
e të Rriturve (AAAPARr) dhe Ramadan Alija nga Instituti për Bashkëpunim Ndërkombëtar i 
Bashkësisë së Shkollave të Larta Popullore Gjermane (DVV International), kanë nënshkruar 
marrëveshje bashkëpunimi me qëllim të zbatimit të projektit “Zhvillimi i programeve 
afatshkurtra (modulare) të arsimit për të rritur dhe përdorimi i këtyre programeve në kuadër 
të gjashtë Qendrave të Kompetencës (QK) dhe shkollave të mesme profesionale (ShKMP) në 
Kosovë”.



Cilësia në AAP – Atraktivitet në tregun e punës

24

Zhvillimi i programeve të reja për arsimin e të rriturve (ARr) do të bazohet në një hulumtim të 
gjendjes paraprake të kapaciteteve teknike dhe profesionale të gjashtë QK-ve dhe tetë shkollave 
të zgjedhura profesionale nga tetë rajonet kryesore në Kosovë (Prishtinë, Podujevë, Prizren, 
Pejë, Ferizaj, Mitrovicë, Gjilan dhe Gjakovë). Gjithashtu, zhvillimi i tyre do të bazohet në 
standardet e validuara dhe të miratuara nga Autoriteti Kombëtar i Kualifikimeve (AKK) dhe në 
harmoni me Kornizën Kombëtare të Kualifikimeve në Kosovë.

Zhvillimi i programeve afatshkurtra
Agjencia për Arsimin dhe Aftësimin Profesional dhe Arsimin e të Rriturve (AAAPARr) dhe Instituti 
për Bashkëpunim Ndërkombëtar i Bashkësisë së Shkollave të Larta Popullore Gjermane (DVV 
International) kanë mbajtur seminar informues në kuadër të projektit “Zhvillimi i programeve 
afatshkurtra (modulare) të arsimit për të rritur dhe përdorimi i këtyre programeve në kuadër të 
gjashtë Qendrave të Kompetencës (QK) dhe shkollave të mesme profesionale (ShMP) në Kosovë”.

Vizitë në Kroaci/Zagreb
Vizitë institucioneve relevante të arsimit dhe aftësimit profesional në Kroaci/Zagreb me qëllim 
të marrjes së përvojave më të mira për avancimin e sistemit arsimor/profesional në vendin tonë. 
Pjesë e kësaj vizite ishte edhe drejtoresha Fikrije Zymberi. 

Vizitë zyrtare në Berlin 
Nën organizim të GIZ-it, zyrtari nga Agjencia, Muhamer Ibriqi, ishte pjesë e vizitës njëjavore 
zyrtare në Berlin të Gjermanisë lidhur me pjesëmarrjen në Konferencën Ndërkombëtare 
Metropolis e cila është mbajtur në Berlin. 
Ndër takimet më të rëndësishme, përveç konferencës Metropolis, kanë qenë edhe takimet në 
Qendrën e Kompetencës, njëkohësisht edhe Odën e Tregtisë dhe Zejtarisë HWK në Potsdam, 
Shtëpinë e Statistikave Refugio në Berlin dhe Agjencinë e Punësimit në Berlin. 
Konferenca ndërkombëtare Metropolis ishte e dobishme për t’i parë mundësitë dhe sfidat e 
fuqisë punëtore të kualifikuar në Evropë, sfidat globale të migrimit të fuqisë punëtore, trendët 
globalë të kërkesave për profesione dhe fuqi punëtore, bashkëpunimi dhe ndërtimi i politikave 
koherente për integrim të fuqisë punëtore. 
Në kuadër të vizitës takim i frytshëm ka qenë vizita në Qendrën e Kompetencës, njëkohësisht 

Odë e Tregtisë dhe Zejtarisë në Potsdam. Kjo qendër është e specializuar në fushën e energjisë 
dhe interesi ynë ishte të shohim modelin e ofrimit të mësimit dual, mënyrën e realizimit të 
planprogramit, realizimin e praktikës profesionale dhe bashkëpunimin me sektorin privat. 
Në kuadër të shkollës janë të anëtarësuara 17 000 kompani të cilat paguajnë anëtarësi në 
shkollë. Sistemi dual i arsimit realizohet 30 % teori në shkollë dhe 70 % në kompani. Shkolla 
është përgjegjëse për ofrimin e pjesës teorike dhe realizimin e aftësimit praktik në punëtori 
të shkollës, ndërsa kompania është përgjegjëse për realizimin e mësimit praktik të nxënësve. 
Kompania është e obliguar të lidhë kontratë me nxënësin dhe të paguajë atë për pjesën praktike. 
Shteti është përgjegjës për ofrimin e kurrikulave adekuate dhe financimin e mësimdhënësve 
duke përfshirë edhe trajnimet. Në kuadër të Qendrës së Kompetencës ekziston edhe pjesa 
e administratës dhe këshilltarëve nga fusha të ndryshme si: jurist, ekonomist, mbrojtës të 
ambientit, këshilltar për orientim në karrierë, të cilët i ndihmojnë shkollës dhe kompanive për 
përmbushjen e aktiviteteve dhe detyrimeve. 

Pjesëmarrje në konferencën e EVBB-së në Athinë

 

  

Drejtoresha e AAAPARr-së, znj. Fikrije Zymberi dhe Jetmir Berisha, ishin pjesë e Konferencës 
Ndërkombëtare të EVBB-së të organizuar me 20-22 tetor në Athinë/Greqi, lidhur me krizat 
klimatike dhe rolin e AAP-së.

Vizita studimore në Gjermani

Një delegacion i përberë nga MAShT-i, AAAPARr-ja, përfaqësues të komunave dhe qendrave 
të kompetencës ishin për vizitë në Gjermani. Qëllimi i kësaj vizite ishte për ta parë nga afër 
organizimin e arsimit për të rritur në shkollat popullore në Bingen, Pforzheim dhe Mainz.

Vizita në Bursa dhe Izmir të Turqisë

Agjencia për Arsim dhe Aftësim Profesional dhe Arsim për të Rritur ka organizuar vizitën 
studimore në Bursa dhe Izmir të Turqisë prej datës 20 deri më 26 nëntor 2022, duke iu referuar 
vizitës së përfaqësuesve nga Ministria e Arsimit e Turqisë në Ministrinë e Arsimit, Shkencës, 
Teknologjisë dhe Inovacionit në Kosovë. Delegacioni i kësaj vizite ishte në përbërje nga 
përfaqësuesit e AAAPARr-së, MAShTI-it (Departamenti i Arsimit Profesional), MF, drejtorët e 
Qendrave të Kompetencës dhe projektit EYE.

Kjo vizitë mundësoi krijimin e rrjeteve të bashkëpunimit në mes të shkollave profesionale 
të Turqisë dhe katër qendrave të kompetencës për profile të përbashkëta, ku u nënshkruan 
protokollet e bashkëpunimit në profilet e: Hotelerisë, Turizmit, Makinerisë dhe atë të Instaluesit 
elektrik.

Delegacioni u mirëprit së pari nga z. Rexhep Gunduz, koordinator i Shoqatës për Shqiptarët e 
Ballkanit në Bursa, ndërsa u vizituan: 

- Shoqata e Metaleve dhe Teknologjisë (ERTEV), 

- Shkolla e Mesme Teknike dhe Profesionale ATATURK, 

- Shkolla e Mesme Teknike dhe Profesionale HAVVA ASLANOBA, industria automobilistike 
dhe eksportuese, 

- Shkolla e Mesme Teknike dhe Profesionale, 

- GÖRÜKLE, 

- Shkolla e Mesme Teknike dhe Profesionale TOPHANE, 

- Fabrika e mobilieve HACI SEVIM.

Më pastaj në Izmir delegacioni u takua me kryetarin e Kuvendit Komunal, guvernatorin, 
përfaqësuesit e zyrës regjionale të arsimit, Universitetin Ekonomik, Shkollën e Lartë Profesionale, 
Shkollën e Mesme Profesionale Teknike “Mithat Pasha”, Shkollën e Mesme “Konak Alsancak 
Nevvr Salih Isgoren”, Shoqatën Ndërkombëtare të Biznesmenëve të Ballkanit dhe Turqisë, 
Shkollën e Mesme Profesionale “Konak Cinarli”, panairin e veshjeve solemne IZFAS, Shkollën 
Profesionale “Karabaglar Ataturk”, zyrën rajonale në Buca dhe Shkollën e Mesme Profesionale 
Buca “Necla Tevfik Karadavut”.

Punëtoritë

Pjesëmarrje në punëtorinë “Funksionalizimi dhe fuqizimi i kapaciteteve të KAAPARr dhe 
mbështetja e rolit aktiv të sektorit privat drejt AAP-së efikase”, organizuar nga ALLED2.

Kur njerëzit e duhur mblidhen së bashku, sfidat shndërrohen në mundësi!

ARr në Kosovë

Pjesëmarrje në punëtorinë “Hartimi i Planit të Veprimit për implementimin e objektivit 5 ARr 
në Kosovë bazuar në PSAK 2022-2026”.

DVV International në pajtim me MAShTI-n dhe AAAPARr-në kanë organizuar punëtorinë 
dyditore në të cilën kanë marrë pjesë përfaqësues dhe vendimmarrës nga institucionet 
relevante shtetërore (MAShTI, AAAPARr dhe AKK ) dhe përfaqësues të DVV International 
në Kosovë. Gjatë kësaj punëtorie është analizuar në detaje objektivi 5 i PSAK 2022-2026 dhe 
janë dhënë rekomandimet për hartimin e Planit të Veprimit dhe implementimin e aktiviteteve 
të domosdoshme të cilat do të mundësojnë arritjen e indikatorëve për ARr, të paraparë në 
objektivin 5 të PSAK 2022-2026.

Zbatimi i ARr-së

Takim nga organizimi i punëtorisë për analizën dhe zbatimin e komponentës së Arsimit dhe 
Aftësimit të të Rriturve në Planin Strategjik të Arsimit në Kosovë 2022-2026. Punëtoria është 
organizuar nga DVV International.

Planifikimi i buxhetit për vitin 2023 dhe vlerësimet për vitet 2024/25 për 
Agjencinë e AAPARr-së dhe Qendrat e Kompetencës

Është mbajtur punëtoria, në të cilën është bërë planifikimi i buxhetit për vitin 2023 dhe vlerësimet 
për vitet 2024/25 për Agjencinë e AAPARr-së dhe Qendrat e Kompetencës. Drejtoresha e 
AAAPARr-së, Fikrije Zymberi, ka thënë se planifikimi i buxhetit të hollësishëm ka shumë 
rëndësi, prandaj ka kërkuar nga të pranishmit kujdes të veçantë. 

Sesion informues

Zyra e UN Women në Kosovë, në bashkëpunim me Agjencinë për Arsim dhe Aftësim Profesional 
dhe Arsim për të Rritur, kanë organizuar sesionin informues “Parandalimi i ngacmimit seksual 
në vendin e punës – përgatitja e nxënësve për marrëdhënie të punës dhe punë të dinjitetshme”, 
me përfaqësuesit e Qendrave të Kompetencës. 



Cilësia në AAP – Atraktivitet në tregun e punës

35

Mendohije Krelani Istogu nga AAAPARr ka theksuar se ky institucion është i hapur për 
bashkëpunim sepse Qendrat e Kompetencës janë shembuj të mirë në vend. 

Ky sesion informues, i organizuar në kuadër të projektit “Komponenti gjinor në promovimin 
e punës së denjë përmes menaxhimit të sigurisë dhe shëndetit në punë”, nën menaxhimin dhe 
marrëveshjen me Organizatën Ndërkombëtare të Punës, financuar nga Agjencia Suedeze për 
Bashkëpunim Ndërkombëtar për Zhvillim (Sida) përmes Ambasadës së Suedisë në Prishtinë, ka 

mbështetjen e plotë të Agjencisë për Arsim dhe Aftësim Profesional dhe Arsimin e të Rriturve. 

Qëllimi i diskutimit ishte shqyrtimi i politikave të parandalimit të ngacmimit seksual në vendin 
e punës dhe mundësia e integrimit të kësaj teme si pjesë e moduleve që kanë të bëjnë me sjelljet 
organizative duke i marrë kështu hapat e parë të identifikimit të lehtë të ngacmimit seksual dhe 
për ta inkurajuar raportimin. 

 
Prezantimi i dy programeve afatshkurtra (modulare) “Instalimi elektrik” 
dhe “Ndërtimtari - murator”

Punëtoria e organizuar nga AAAPARr, me mbështetje të DVV International, kishte për qëllim 
prezantimin e dy programeve afatshkurtra (modulare) “Instalimi elektrik” dhe “Ndërtimtari - 
murator”. 

Fikrije Zymberi, drejtoreshë e AAAPARr-së, ka thënë se qëllimi i kësaj punëtorie ishte të 
diskutohet lidhur me kurset afatshkurtra modulare e në fund të jepen konkluzione të qarta. Ajo 

ka theksuar se nga hulumtimi që është realizuar ka paraparë të zhvillohen këto programe. Sipas 
saj, shumë njerëz kanë arritur kualifikime, por kanë mungesa të kompetencave. 

Hyrije Mehmeti nga DDV ka theksuar se ky projekt ka një rëndësi të veçantë për zhvillimin e 
mëtutjeshëm të ARR-së. Afërdita Jaha nga MAShTI-i ka thënë se ky është një hap i rëndësishëm, 
sepse këto programe do të shpërndahen edhe në shkollat e tjera profesionale, jo vetëm në QK. 
Nga kjo punëtori kanë dalë rekomandime konkrete. 

Konferenca “Roli i Arsimimit të të Rriturve në Kosovë”

Gjatë konferencës janë prezantuar dhe diskutuar përvojat e suksesshme në promovimin e ARr-

së (ALE) përmes promovimit të organizatave anëtare të Rrjetit të Arsimimit të të Rriturve në 

Kosovë (ALE-NK) dhe bashkëpunimit të tyre me ofruesit e tjerë dhe autoritetet kombëtare dhe 

lokale të ARr në Kosovë. 

Promovimi i Arsimimit të të Rriturve në Kosovë ka vazhduar 
më tutje edhe me moton “Dyer të hapura për arsimimin e të 
rriturve në Kosovë”, ku në Qendrat e Kompetencës “Shtjefën 
Gjeçovi” në Prishtinë, në QK “11 Marsi” në Prizren dhe në 
Qendrën e Kompetencës në Prizren janë realizuar aktivitete 
të ndryshme promovuese për arsimin e të rriturve. 

Disa takime pune

Takim pune në Qendrën e Kompetencës “Shtjefën Gjeçovi” me përfaqësuesit e qendrës 
gjermane “Meister”. 

Qëllimi i takimit ishte pajtimi dhe koordinimi për zhvillimin e aktiviteteve lidhur me 
marrëveshjen e bashkëpunimit që kemi arritur me këtë institucion për rishikimin e kurrikulës 
se profilit të Mekatronikës, me standardin e kurrikulës gjermane të Mekatronikës, në mënyrë 
që nxënësve të këtij profili që ndjekin mësimet në Qendrën e Kompetencës “Shtjefën Gjeçovi” 
t’u mundësohet ta përfundojnë kualifikimin me një kurrikulë moderne të modelit gjerman dhe 
të punësohen në kompanitë bashkëpunuese të projektit.

Takim pune në Qendrën e Kompetencës në Prizren. Grupi i cili do të angazhohet për 
rimodelimin dhe identifikimin e profileve të reja në bazë të nevojave të tregut punës të Qendrës 
së Kompetencës në Prizren, e cila ka kapacitete të plota të arsimit dhe aftësimit profesional.

Drejtoresha e AAAPARr-së, Fikrije Zymberi, ka pritur në takim ekipin e projektit ALLED2, 
Efka Heder dhe Anton Gojani, së bashku me Dijana Vican dhe Bardha Qirezi. 

Gjatë këtij takimi u diskutua procesi i validimit të kualifikimeve dhe akreditimit të IAAP-
ve, mënyrat dhe praktikat e njohjes dhe zgjidhjeve për progresin nga AAP (Niveli i 5-të i 
Kualifikimeve) në arsimin e lartë. Po ashtu, u ndanë edhe përvojat dhe sfidat e Qendrave të 
Kompetencës në këtë proces të cilat funksionojnë në kuadër të AAAPRr-së.



Cilësia në AAP – Atraktivitet në tregun e punës

41

Në kuadër të marrëveshjes së bashkëpunimit që kemi përmes Qendrës së Kompetencës në 
Ferizaj, me shkollën - konsorciumin e arsimit profesional SEDU nga Finlanda, për ngritjen 
e kapaciteteve dhe mobilitetit të nxënësve dhe mësimdhënësve, një delegacion nga shkolla 
SEDU po qëndron në Kosovë për t’i vizituar Qendrat e Kompetencës për t’i parë mundësitë e 
shtrirjes së bashkëpunimit edhe në nivele të tjera. Në këtë mënyrë shkollat tona marrin përvoja 
të reja evropiane të organizimit të mësimit dhe ngritjes së cilësisë në nivele evropiane.

Është mbajtur takimi i radhës i grupit monitorues për kualifikimin e nivelit 5 “Asistent për 
fëmijë/nxënës me nevoja të veçanta arsimore”, me mësimdhënësit ligjërues të kualifikimit.

Ndër të tjera, u diskutua për realizimin e moduleve të kualifikimit, mbikëqyrjen e praktikës 
profesionale, dëshmitë e dosjeve të studentëve dhe çështje të tjera relevante. 

Vlen të cekët se kryefjalë e krejt angazhimit është cilësia shumë e lartë me të cilën zbatohet ky 
kualifikim ndërkombëtar, i akredituar nga organizata prestigjioze angleze “Pearson”. 

Sivjet është duke diplomuar gjenerata 4 e asistentëve, ndërsa është prioritet i MAShTI-it dhe 
AAAPARr-së që të vazhdohet puna për diplomimin edhe të së paku 300 asistentëve të tjerë në 
mënyrë që fëmijëve me nevoja të veçanta t’u ofrojmë kushte adekuate dhe mundësi të shkollimit 
dhe integrimit.

Takime online

Ekipi i projektit MoVET gjatë tërë vitit ka realizuar disa takime online. Pjesë e këtij takimi 
ishte edhe Fikrije Zymberi, u.d e drejtorit të AAAPARr-së dhe zyrtarë të këtij institucioni. 

Nënshkrimi i marrëveshjeve
Është nënshkruar marrëveshja e bashkëpunimit e rishikuar në mes të AAAPARR-së dhe Agjencisë 
për Përkrahje të Punësimit në Kosovë dhe Qendrës së Kompetencës në Ferizaj lidhur me 
procedimin e pagesave në kontekstin e realizimit të kualifikimit BTEC të nivelit 5, “Asistent 
për fëmijë/nxënës me nevoja të veçanta arsimore”.

Panairi i Edukimit

Është nënshkruar marrëveshja e bashkëpunimit ndërmjet kompanisë “CEO Sh.P.K Congres 
Event & Organization” dhe Agjencisë së Arsimit, Aftësimit profesional dhe Arsimit për të 
Rritur për pjesëmarrjen e nxënësve e QK-ve në Panairin e Edukimit. 

Trajnimet

Metodikë Didaktikë dhe Didaktikë Profesionale

Trajnimi për Metodikë Didaktikë dhe Didaktikë Profesionale është mbajtur për 68 mësimdhënës 
të gjashtë Qendrave të Kompetencës që janë nën menaxhim të AAAPARr-së.

Mësimdhënësit nga QK Skenderaj, Ferizaj dhe Prishtinë e kanë realizuar trajnimin në QK 
“Shtjefën Gjeçovi” në Prishtinë, me trajner Ymredin Tershnjakun.

 

Kurse mësimdhënësit nga QK Malishevë, Prizren dhe “11M arsi” nga Prizreni e kanë realizuar 
trajnimin në QK Prizren me trajner Xhelal Susuri. 

Në emër të drejtoreshës Fikrije Zymberi dhe stafit të AAAPARr-së, mësimdhënësve, gjatë 
vizitave, u ka dëshiruar suksese të mëtutjeshme Mendohije Krelani Istogu, bashkëpunëtore 
profesionale në AAAPARr.

Metodikë Didaktikë dhe Didaktikë Profesionale

Janë certifikuar 68 mësimdhënës nga QK “Shjtefën Gjeçovi”, QK Ferizaj, QK Skenderaj, QK 
“11 Marsi” në Prizren, QK Malishevë dhe QK Prizren, të cilët i kanë përfunduar trajnimet për 
Metodikë Didaktikë dhe Didaktikë.

Me këtë rast, drejtoresha e AAAPARr-së, Fikrije Zymberi, ka bërë shpërndarjen e certifikatave, 
duke u uruar mësimdhënësve suksese të mëtutjeshme. “Agjencia është gjithmonë në përkrahje 
tuaj, sepse shkathtësia pedagogjike është ajo që ngrit cilësinë në arsim» është shprehur Zymberi.



Cilësia në AAP – Atraktivitet në tregun e punës

51

Andragogët e ardhshëm

Mësimdhënësit e Qendrave të Kompetencës, në punëtorinë dyditore “Analiza e nevojave të 
mësimdhënësve dhe trajnerëve për njohuri bazë andragogjike”, si pjesë e implementimit të 
“Curriculum globALE” nga Instituti për Hulumtim dhe Zhvillim në Arsim (IHZhA), në kuadër 
të Fakultetit të Edukimit, që është mbajtur me 13 dhe 14 tetor në Fakultetin e Edukimit në UP.

Këta mësimdhënës në ditët në vijim do të trajnohen si trajner në module të ndryshme për arsimin 
e të rriturve.

Suksesi i nxënësve në Finlandë

Ky është grupi i radhës që në janar të këtij viti ka arritur në Finlandë për t’i vijuar studimet 
e tyre në shkollën Sedu.fi, duke besuar fuqishëm se do të jenë shumë të suksesshëm, ashtu si 
grupi paraprak.

Shpërndahen certifikata të njohura ndërkombëtarisht për 49 nxënës të 
Qendrës së Kompetencës në Prizren

Me një ceremoni solemne është bërë shpërndarja e certifikatave për 49 nxënës të gjeneratës 
së dytë të nxënësve të Qendrës së Kompetencës në Prizren të cilët kanë përfunduar programin 
“BTEC”. Pjesë e ceremonisë së shpërndarjes së certifikatave ishin drejtoresha e AAAPARr-së, 
Fikrije Zymberi, drejtoresha e Arsimit në Prizren, Luljeta Veselaj-Gutaj etj. 

Nxënësit paguhen për kryerjen e praktikës profesionale

Nxënësit e Qendrës së Kompetencës në Skenderaj kanë kryer praktikën profesionale me pagesë, 
duke zbatuar kështu sistemin dual të arsimit sipas modelit të shteteve gjermanofolëse.

Kjo u arrit sipas marrëveshjes së bashkëpunimit MAShT - Fondacioni “Besa” nga Gjermania 
dhe kompanisë “R & Rukolli” për të paguar 16 nxënës të kësaj qendre. 

Intershipi në Finlandë

Edonisa, Jehona, Erini dhe Erioni janë nxënësit e Qendrës së Kompetencës në Ferizaj që kanë 
realizuar intership njëmujor në shkollën SEDU në Finlandë, ku nxënësit përfitojnë nga projekti 
#V2V. Këta nxënës janë shoqëruar nga mësimdhënësja Shqipe Hyseni Aliu.

Puna praktike në Slloveni

Nxënësit nga Qendrat e Kompetencës kanë hyrë drejtpërdrejt në procesin e punës 
praktike, duke marrë dhe duke dhënë nga përvoja e tyre si pjesë e intershipit në Slloveni.  
Ata kanë lënë mbresa të mira të përkushtimit në punë dhe në përshtatje të menjëhershme me 
rregullat në institucionin ku kryejnë praktikën profesionale. Njëkohësisht, kanë krijuar edhe ura 
të miqësisë me njerëz të komuniteteve të tjera.

Diplomon gjenerata e parë në arsimin për të rritur në QK - Prizren

Ka diplomuar gjenerata e parë në profilin e TIK-ut, si formë e arsimit për të rritur (ARr) në 
Qendrën e Kompetencës në Prizren. 

Menaxhmenti i QK-së ka falënderuar AAAPARr-në dhe DVV-në që e kanë përkrahur projektin 
për organizimin e arsimit për të rritur e cila është zhvilluar përmes platformës online për herë të 
parë në sistemin arsimor të Kosovës.

Qendrat e Kompetencës, të suksesshme në Panairin e 14-të të Edukimit

Nxënësit e Qendrave të Kompetencës me punime të ndryshme kanë marrë pjesë në Panairin e 
14-të të Edukimit për dy ditë radhazi. Ky panair ka në fokus arsimin dhe aftësimin profesional, 
që është një nga prioritetet e Ministrisë së Arsimit.

Ministrja Arbërie Nagavci dhe drejtoresha e AAAPARR-së, Fikrije Zymberi, kanë përgëzuar 
shkollat e mesme profesionale pjesëmarrëse.

Në këtë panair kanë marrë pjesë ekspozues nga vende të ndryshme, ndërsa nxënësit dhe 
studentët kanë pasur mundësi t’i takojnë përfaqësuesit e shkollave dhe universiteteve ku do 
të kenë mundësi të marrin informacion të hollësishëm për aplikimin për bursë, të njihen me 
strukturën e drejtimeve dhe lëndëve, të njihen me mënyrën e gjetjes së punës praktike, apo 
punës me orare të shkurtra, gjithashtu të marrin edhe informacione të tjera që u interesojnë.

AAAPARr, më e suksesshme se komunat

Të gjeturat kyçe të raportit hulumtues “Kërkesat e tregut të punës dhe kapacitetet e shkollave 
profesionale në Kosovë”.

• Agjencia për Arsim dhe Aftësim Profesional dhe Arsimin e të Rriturve është më e 
suksesshme në menaxhimin e shkollave profesionale sesa Drejtoritë Komunale të 
Arsimit;

• Ka raste të eksploatimit të nxënësve gjatë praktikës në ndërmarrje;
• Qendrat e Kompetencës ofrojnë cilësi më të lartë të arsimit se institucionet e arsimit dhe 

aftësimit profesional që janë nën menaxhimin e Drejtorive Komunale të Arsimit;
• Përshtatja e profileve të ofruara dhe të kërkuara nuk është problemi kryesor aq sa cilësia 

e arsimit;
• Institucionet e arsimit dhe aftësimit profesional kanë defekte të mëdha;
• Nxënësit/et kanë dëshirë të emigrojnë pas përfundimit të shkollës së mesme profesionale; 
• Kriteret e pranimit në shkolla profesionale janë më të ulëta krahasuar me gjimnazet;
• Shumica e mësimdhënësve janë të përkushtuar për përmirësimin e gjendjes dhe marrin 

iniciativa vetë për mbulimin e mangësive si në rastin e mungesës së materialeve 
mësimore;

• Situata me pandeminë ka penalizuar shkollat profesionale duke pamundësuar mbajtjen 
e praktikës;

• Perceptimi i të rinjve mbi shkollat profesionale ka filluar të ndryshojë në aspektin 
pozitiv; dhe,

• Praktika profesionale në institucionet e arsimit dhe aftësimit profesional është 
jofunksionale dhe joefikase.

25 nxënës të profilit të Floktarisë kanë nënshkruar kontrata me biznese për 
kryerjen e praktikës profesionale
Në një ceremoni solemne është bërë nënshkrimi i marrëveshjes së bashkëpunimit në mes të Qendrës 
së Kompetencës “Shtjefën Gjeçovi” dhe përfaqësuesve të bizneseve, gjithashtu janë nënshkruar 
kontrata me 25 nxënës të profilit të Floktarisë për kryerjen e praktikës profesionale në ndërmarrje.

Ministrja e Arsimit, Shkencës, Teknologjisë dhe Inovacionit, Arbërie Nagavci, me këtë rast ka 
theksuar se me nënshkrimin e këtyre kontratave nxënësit do ta zbatojnë suksesshëm mësimin dual.

Kurse Fikrije Zymberi, drejtoreshë e AAAPARR-së, ka thënë se ky sistem dual që është duke u 
zbatuar po ua mundëson këtë zhvillim dhe është interes i dyfishtë për nxënësit dhe bizneset, sepse 
nxënësit e kuptojnë më mirë botën reale të punës.

Ajo falënderoi përfaqësuesit e bizneseve të cilët kanë qenë të gatshëm të bashkëpunojnë me 
Ministrinë dhe Agjencinë e Arsimit Profesional dhe Arsimit për të Rritur për t’u mundësuar 
nxënësve që një pjesë të mësimeve të tyre ta ndjekin në mënyrë praktike.

Nagavci tha se, duke marrë parasysh bashkëpunimet e deritanishme me bizneset, mund të thuhet se 
sistemi dual po zbatohet suksesshëm dhe po ofrohen mundësi të zgjerimit edhe në profile të tjera.

Drejtori i Qendrës së Kompetencës “Shtjefën Gjeçovi”, Blerim Gërvalla, tha se është dashur 
kohë për të ardhur deri te realizimi i zbatimit të mësimit praktik. 

Ndryshe, sipas marrëveshjes së nënshkruar, nxënësit në klasën e dhjetë dy ditë të mësimit i kalojnë 
në punë praktike dhe tri ditë në shkollë, ndërsa në klasën e njëmbëdhjetë dhe dymbëdhjetë, tri 
ditë në punë praktike dhe dy ditë në shkollë.

Raporti vjetor nga Zyra e Financave

Aktivitetet kryesore që janë realizuar nga Zyra e Financave për periudhën janar-dhjetor 2022, 
ku është punuar me një intensitet të lartë të punës pavarësisht prej mungesës së zyrtarëve. Vlen 
të ceket se është bërë ngritja e kapaciteteve të stafit me trajnime të ndryshme si certifikimi 
në programin BDMS (Planifikim në sistemin e menaxhimit të buxhetit) dhe PIP (Programi 
për Investime Publike), ku me këtë rast është bërë pavarësimi për planifikim të buxhetit dhe 
shpenzimi mirëfilltë i tij dhe futjen e të dhënave në sistem nga ana e Agjencisë së AAAPARr-
së ku më herët është bërë nga MAShTI-i, gjithashtu është bërë trajnim për zyrtar të prokurimit, 
urdhërblerjes dhe zyrtarit të certifikimit ku me këtë rast janë lehtësuar shumë procedura financiare; 

Më poshtë i gjeni të listuara aktivitetet:

• Dërgimi i kufijve buxhetorë Qendrave të Kompetencës për planifikimin e buxhetit 
2022-2025;

• Dërgimi email shkollave për përgatitjen dhe planifikimin e buxhetit, planifikimin e prokurimit 
dhe kesh planet për një vit fiskal sa më efikas;

• Pranimi i planifikimit të prokurimit nga të gjitha shkollat si dhe planifikimit të 
buxhetit;

• Njoftim lidhur me dorëzimin e raportit vjetor për sinjalizim më së voni deri më 31 
janar 2021 (dërgim raportit Agjencisë Kundër Korrupsionit);

• Përpilimi i Pasqyrave Financiare për AAAPARr dhe QeK për vitin 2021 si dhe 
dërgimi tek organet kompetente më 15.01.2021;

• Dërgimi i emailit zyrtar për buxhet lidhur me të dhënat e punëtorëve për pasqyrat 
financiare për vitin 2021;

• Pranimi i kesh planeve të 6 (gjashtë) Qendrave të Kompetencës si dhe dërgimi i tij 
në MASh;

• Regjistrimi i pasurisë nën vlerën 1000 euro për 6 (gjashtë) QeK dhe Agjencisë për 
vitin 2021 dhe raportimi i tyre te MASh-i;

• Përpilimi i emailit dhe dërgimi i informatave financiare Komisionit Evropian lidhur 
me financimin e QeK-ve, si dhe dërgimi i emailit Ministrisë së Financave për 
Donacione dhe Grante në MF për marrjen e informatave financiare për donatorë;

• Kontakti i vazhdueshëm me zyrtarë të MF lidhur me projektet e shkollave, ecuria si shkon 
deri te derdhja e mjeteve;

• Përpunimi dhe dërgimi i tabelave të Excel të mësimdhënësve të QeK-ve lidhur me 
vendimin e qeverisë për shtesat nga 100 euro;

• Përgatitja dhe dërgimi i një lënde të kërkuar nga auditori i jashtëm, kontakti i 
vazhdueshëm me auditor gjeneral për një mostër të kërkuar, dërgimi emailave;

• Dërgimi i emailit për hapjen e kodit për të hyrat vetjake për QeK Ferizaj dhe QeK Prizren, 

kërkesa u realizua me sukses si dhe shkollat kanë filluar grumbullim të të hyrave

• Përgatitja e kornizës afatmesme të shpenzimeve për agjenci dhe gjashtë Qendra të 
Kompetencës për vitin 2023-25;

• Zotimi i lëndëve (obligimeve) të vitit 2021 dhe obligimet e vitit aktual për shpenzime 
të krijuara nga Qendrat e Kompetencës dhe Agjencisë për Arsim Profesional si dhe 
procedimi mëtutjeshëm;

• Dërgimi i planifikimit të të hyrave vetjake të shkollave në MASh dhe MF;

• Përpilimi i emailit dhe kërkimi i të dhënave nga QeK për listën e inventarizimit 
të shkollave si dhe vendimet për komisionin mbikëqyrës të pasurisë. Kjo vjen si 
kërkesë e auditorit gjeneral;

• Përmbledhja dhe dërgimi i raporteve të pasurisë dhe inventarit të shkollave si dhe 
vendimin për komision për vlerësim të pasurisë për gjashtë Qendrat e Kompetencës 
dhe Agjencinë për Arsim dhe Aftësim Profesional Auditorëve Gjeneralë;

• Plotësimi I formularit (nënbuxhetimi) për buxhet shtesë në kategorinë mallra 
shërbime dhe paga mëditje si dhe dërgimi i tij në MF;

• Kërkesë për të hyrat vetjake (rritja e kufirit) arsyetimi si dhe dërgimi/emailit në 
MASh;

• Planifikimi i të hyrave vetjake dhe dërgimi i tyre në MAShTI; 

• Plotësimi i tabelës dhe arsyetimet për grumbullimin e të hyrave vetjake që 
grumbullojnë Qendrat e Kompetencës;

• Alokimi të hyrave në nivel të MAShTI-t (për të gjitha nënprogramet, gjithashtu 
edhe për Agjencinë);

• Plotësimi - draftstrategjia e Arsimit në Kosovë te pjesa e buxhetit dhe financave të 
IAAP;

• Bartja e të hyrave vetjake të pashpenzuara nga viti 2021 në vitin 2022; 

• Përpilimi i raportit të mjeteve të lira për projektin VET to VET dhe dërgimi te 
personat gjegjës;

• Lirimi i mjeteve në kuadër të MAShTI-t - kërkesa nga Ministria e Financave për 
përditësimin e planit të rrjedhës së parasë; 

• Menaxhimi i përditësimit të planit të keshit, përditësimi i shumës sipas kërkesës për 
të hyrat vetjake, muaji korrik 2022 dhe dërgimi i kërkesës për aprovim;

• Të hyrat jotatimore të vitit të kaluar 2021 për MAShTI-n, bartja në vitin 2022 (22);

• Pranimi i donacionit nga MF për QeK Ferizaj. Më 26.09.2022 kemi pranuar shumën 
12,380.12 euro;

• Me kërkesën e ministres së Arsimit, znj. Nagavci, duke pasur parasysh se ndalesat 
janë bërë për pesë ditë pune për muajin gusht 2022 për personelin mësimor vetëm 
për Qendrat e Kompetencës që asokohe ishte kërkesë e Ministrisë së Financave 
dhe Ministrisë së Arsimit, kemi kërkuar mirëkuptimin e MEF që këto ndalesa t’i 
kthehen në pagë personelit mësimor të Qendrave të Komptencës. Përgatitja e listave 
për kthim të mjeteve dhe lista për kthim të mjeteve të kalkuluar në mënyrë individuale;

• Pjesëmarrja në ceremoninë e nënshkrimit të marrëveshjes së bashkëpunimit 
ndërmjet QK “Shjtefën Gjeçovi” dhe përfaqësuesve të bizneseve, si dhe nënshkrimi i 
kontratave me nxënësit për kryerjen e praktikës profesionale në ndërmarrje (mësimit 
në vendin e punës) në profilin e Floktarisë. Arsimi dual po pilotohet për herë të parë 
në profilin e Floktarisë me nxënësit e klasave të 10-ta në Qendrën e Kompetencës 

“Shtjefën Gjeçovi” në Prishtinë, qendër kjo nën menaxhim nga Agjencia për Arsim dhe 
Aftësim Profesional dhe Arsim për të Rritur;

• Pranimi i Qarkores Buxhetore 2022/02;

• Përgatitja për punëtorinë dyditore për planifikimin e buxhetit për vitin 2023-2024, 
ku të ftuar do të jenë menaxhmenti i shkollës dhe stafi i AAAPARr-së;

• Përgatitja e dokumenteve për auditim dhe dërgimi në MAShT tek auditorët e 
brendshëm;

• Organizimi i punëtorisë dyditore për planifikimin e buxhetit për vitet 2023 dhe 
vlerësimet për vitet 2024-25 si dhe planifikimi i prokurimit për gjashtë Qendrat e 
Kompetencës;

• Pjesëmarrja në Joint Staff Training në Itali nga data 21-25 nëntor;

• Përgatitja e të gjitha dokumenteve dhe kërkesave për mbulimin e të gjitha obligimeve me 
vendimin e qeverise me nr. 04/115, datë 22.12.2022, në kategorinë mallra dhe shërbime.

